
 Beratungsstelle Opferhilfe Solothurn 

(ናይ  ምኽሪ  ክፍሊ ንግዳያት  ገበን  ሶሎቱርን )  

ንገበናዊ ክስታት ከምኡ ውን ፡ውልቃዊ ክስታት ሓበሬታ ወረቐት   ሰነድ ናይ: ሰነ 2024 

 

 

 

Beratungsstelle Opferhilfe Solothurn  

Industriestrasse 78 

4600 Olten 

 

Telefon: 062 311 86 66 

E-Mail: opferberatung@ddi.so.ch  

 
opferhilfe.so.ch 

 

ገበናዊ ጥርዓን ከተቕርቡ ከለኹም ኣብ ግምት ከተእትዉዎ ዘለኩም ነጥብታት 

ምናልባት ነቲ ገበን ድሮ  ናብ ፖሊስ ሓቢርኩም ትኾኑ ወይ ድማ ገና ነዚ ስጉምቲ ኣብ ምሕሳብ ትርከቡ ኣለኹም።  

ኽትጥንቀቕሎም ዘለኩም ነጥብታት፡ 

• ከም ቀሊል ኣካላዊ ጉድኣት ወይ ምፍርራሕ ዝኣመሰሉ ገበናት፡ ነቲ ገበን ክትሕቡሩን ገበናዊ ክሲ  ክትምስርቱን ሰለስተ ወርሒ 

ግዜ ኣለኩም። 

• ካልኦት ገበናት ከም ጾታዊ ዓመጽ ምስ ህጻናት፡ ከቢድ ኣካላዊ ጉድኣት ወይ ጾታዊ ዓመጽ፡ ወግዓዊ ገበናት ኮይኖም ድሕሪ ነዊሕ 

ዓመታት ክሕበሩ ይኽእሉ። ይኹን እምበር ምስ ግዜ ናይ ምዝካር ብቕዓት ስለ ዝደክምን መርትዖታት ወይ ጭብጥታት  ክጠፍእ 

ስለ ዝኽእልን ብዙሕ ግዜ ከይተጸበኹም ብቕልጡፍ ገበናዊ ጥርዓን ከተመልክቱ ትምከሩ። 

 

ፖሊስ ብዛዕባ እቲ ገበን ምስ ፈለጠ ኣብ ኩሉ ወግዓዊ ገበናት ብስልጣን ስጉምቲ ክወስድ ከም ዘለዎ ምዝካር ኣገዳሲ እዩ። ወግዓዊ 

ገበናት ናይ ሰብ ሓዳር ዓመጽ ወይ ገበን  እውን የጠቓልል ኢዩ። ስለዚ ንሳዕቤናት ገበናዊ መርመራ ኣቐዲምካ ምግማት፣ መርትዖ 

፡ጭብጥታት ምውሓስን እቲ መስርሕ ብኸመይ ክውዳእ ከምዝኽእል ምሕሳብን ኣገዳሲ ኮይኑ ይምከር። 

ገበናዊ ጥርዓን ወይ ክሲ  ምቕራብ ማለት ኩሉ ግዜ ፖሊስ ነቲ ገበናዊ ጥርዓን ወይ ክሲ ከም ዘጻርዮን፡ ቃለ መሕትትን ሕጋዊ መስርሕን 

ክሳብ ቤት ፍርዲ ማለት እዩ። እዚ ነቲ ተመኩሮ ነቲ ገበናዊ መርመራ ኣሉታዊ ክኸውን ይኽእል እዩ፣ እንተኾነ ግንን ግዳይ ገበን  ተወሳኺ 

ጾር ወይ ተጽዕኖ  ውን ክኸውን ይኽእል እዩ። ገበናዊ ጥርዓን ክቕርብን ዘይክቐርብን  ናይ ውልቂ ውሳኔ ኢዩ። 

 

ምምስራት  ገበናዊ ጥርዓን ወይ ክሲ 

ኣብ ዝኾነ መደበር ፖሊስ ገበናዊ ጥርዓን ከተቕርቡ ትኽእሉ  ኢኹም። ኣቐዲምኩም ደዊልኩም ቆጸራ ክትሕዙ ዝበለጸ ኢዩ። 

ብትኣምንዎ ሰብ ተሰኒኹም ናይ ምኻድ መሰል ኣለኩም።  

ድሕሪ ዘጋጠመ ናይ ሞራላዊ ደግፍ ምእንቲ ክህልወኩም፡ ዘሰኒየኩም ትኣምንዎ ብዛዕባ ዘጋጠመ ተዘራርብዎ ሰብ ክህልወኩም 

ንመክር።  

ሞራላዊ ደገፍን፡ድሕሪኡ ከምኡ ብዛዕባ ዘጋጠመ ከተዛራርቦ እትኽእል ሰብን ምእንቲ ክህልወኩም  ነዚ መሰነይታ ኣዚና ንመክር። 

ይኹን እምበር: እዚ ሰብ ንባዕሉ ከም ምስክር ኪቝጸር ኣይክእልን እዩ። 

ብጣዕሚ ስፍሕ ዝበለ፡ ሕቶታት ክቐርበልኩምን መርትዖታት (ሕክምናዊ ጸብጻብ፡ ክኾኑ ዝኽእሉ መሰኻኽር፡ ስእልታት፡ መልእኽቲ 

ጽሑፍ፡ ኢመይላት ወዘተ) ከተቕርቡ እውን ክትሕተቱ ኢኹም።  

ብድሕሪኡ እቲ ተኸሳሲ ብፖሊስ ተጸዊዑ ብዛዕባ እቲ ገበናዊ ጥርዓን፡ወይ ክሲ  ይሕተት። 

ናይ  ብሕቲ  ክሲ  
 

ጥርዓን ወይ ክሲ እንተቐሪቡ፡ ንስኹም ከምቲ ዝተጎድአ ሰብ መጠን ፡ ናይ ብሕቲ ክሲ ከተቕርቡ  ትደሊዩ ዲኹም ዝብል ሕቶ ይለዓል። 

ናይ ብሕቲ ክሲ እንተ ኣቕሪብኩም፡ ኣካል ናይቲ መስርሕ  ትኾኑ ኣለኹም እሞ መሰላትን ግዴታታትን ድማ ትረክቡ ትረክብ። ንኣብነት 

ካብ ቤት ጽሕፈት ኣኽባሪ ሕጊ ፋይላት ክትምርምሩ፡ ክትግንጽሉ መሰል ኣለኩም፣ ከምኡ ውን  መሰኻኽር ክትጽውዑን ኣብ ቤት ፍርዲ 

ክትሳተፉን ትኽእሉ ኢኹም፡ (“መሰላት ግዳያት ገበን ኣብ ገበናዊ መስርሕ” ኣብቲ “ናይ ሓበሬታ ወረቐት ንግዳያት ገበን” እውን 

ክትሪኡ ይከኣል)። እዚ ተሳትፎ ኣብ ዝኾነ እዋን ክስሓብ ይኽእል እዩ፤ ምንጻግ ናይ መወዳእታ ኢዩ ማለት ካልኣይ ግዜ ዕድል የለን። 

ብፖሊስ ዝወሃብ ቅጥዕታት ገበናዊ ክሲ፡ ሲቪላዊ ክሲ ብከመይ ከም እትመልእዎ ርግጸኛታት እንተዘይኴንኩም ክትረኽቡና ትኽእሉ 

ኢኹም። 

 

  ናይ ብሕቲ ክሲ ክልተ ጨንፈር ኣለዎ፡ 

1. ገበናዊ ክሲ፡- ተኸሳሲ ክቕጻዕን ኣብዚ መስርሕ ብንጥፈት ክሳተፉ  ደሊኹም። 

2. ሲቪላዊ ክሲ፡ ኣብ ልዕሊ እቲ ተኸሳሲ ፋይናንሳዊ ክሲ ጠለብ ከተቕርቡ ትደልዩ።  ከም ሲቪል ከሳሲ መጠን፡ በቲ ገበን 

ዘስዓቦ ጉድኣት ካሕሳ ወይ ደበስ  ክትሓቱ እውን ትኽእሉ ኢኹም።  

 

ምስቲ ገበን ዝተኣሳሰር ወጻኢታትኩም ኩሉ ቅብሊታትኩምን፡ ፋክቱራትኩምን ከተቕርብዎ ኣለኩም።  

 

ተወሳኺ ሓበሬታ ምስእትደሊዩ ብተሌፎን ወይ ድማ ብ ኣካል ተረኺብኩም ምስጢራዊ ዝኾነ ሓበሬታ ክንህበኩም ከም 

ንኽእል  ክንሕብረኩም  ንፈቱ ! 

 


